
Улсын Их Хурлын дөрөвдэх удаагийн сонгуулийн анхдугаар чуулганы 2004 оны 8 дугаар сарын 19-ний өдөр /Пүрэв гариг/-ийн хуралдаан 15 цаг 20 минутад эхлэв.


Хуралдааныг Улсын Их Хурлын дарга Н.Энхбаяр нээж, гишүүдийн ирцийг танилцуулав.  


Нэгдсэн хуралдаанд ирвэл зохих 74 гишүүнээс 67 гишүүн ирж, 90.5 хувийн ирцтэй байв. Үүнд:


Чөлөөтэй: А.Мурат, Ч.Улаан


Тасалсан: Р.Амаржаргал, Б.Батбаатар, Х.Баттулга, Ж.Наранцацралт, Б.Эрдэнэбат


Нэг.Улсын Их Хурлын дэд даргыг сонгох тухай


Уг асуудлын талаар УИХ дахь МАХН-ын бүлгийн дүгнэлтийг Улсын Их Хурлын гишүүн Д.Идэвхтэн танилцуулав.


Н.Энхбаяр:
-МАХН-ын бүлгээс УИХ-ын дэд даргад нэр дэвшигч УИХ-ын гишүүн Д.Лүндээжанцанг дэмжье.


Зөвшөөрсөн 65


Татгалзсан 0


Бүгд 65


100 хувийн саналаар МАХН-ын бүлгээс УИХ-ын дэд даргад нэр дэвшигч, УИХ-ын гишүүн Д.Лүндээжанцан дэмжигдлээ. 

 
Монгол Улсын Их Хурлын дэд даргаар Улсын Их Хурлын гишүүн Данзангийн Лүндээжанцанг сонгосугай гэсэн тогтоолын төслийг батлая.


Зөвшөөрсөн 65


Татгалзсан 0


Бүгд 65


100 хувийн саналаар тогтоол батлагдлаа.

 
УИХ-ын дэд даргаар шинээр сонгогдсон УИХ-ын гишүүн Данзангийн Лүндээжанцанд УИХ-ын гишүүд баяр хүргэж ажилд нь амжилт хүсч, алга ташив.


Уг асуудлыг 15 цаг 27 минутад хэлэлцэж дуусав.


Хоёр.Байнгын хороодын дарга нарыг сонгох тухай УИХ-ын тогтоол


Уг асуудлын талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ч.Авдай, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Р.Нямсүрэн, Нийгмийн бодлогын байнгын хорооны дүгнэлтийг УИХ-ын гишүүн Л.Одончимэд, Төрийн байгуулалтын байнгын хорооны дүгнэлтийг УИХ-ын гишүүн Д.Дэмбэрэл, Төсвийн байнгын хорооны дүгнэлтийг УИХ-ын гишүүн С.Баярцогт, Хууль зүйн байнгын хорооны дүгнэлтийг УИХ-ын гишүүн Р.Нямсүрэн, Эдийн засгийн байнгын хорооны дүгнэлтийг УИХ-ын гишүүн Т.Очирхүү нар танилцуулав.

Н.Энхбаяр:
-Аюулгүй байдал, гадаад бодлогын байнгын хорооны даргад нэр дэвшсэн УИХ-ын гишүүн М.Энхсайханыг дэмжье. 

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн М.Энхсайхан Аюулгүй байдал, гадаад бодлогын байнгын хорооны даргаар сонгогдлоо.

Байгаль орчин, хөдөөгийн хөгжлийн байнгын хорооны даргад нэр дэвшсэн УИХ-ын гишүүн Ч.Раднааг дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Ч.Раднаа Байгаль орчин, хөдөөгийн хөгжлийн байнгын хорооны даргаар сонгогдлоо.

Нийгмийн бодлогын байнгын хорооны даргад нэр дэвшсэн УИХ-ын гишүүн С.Ламбааг дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн С.Ламбаа Нийгмийн бодлогын байнгын хорооны даргаар сонгогдлоо.

Төрийн байгуулалтын байнгын хорооны даргад нэр дэвшсэн УИХ-ын гишүүн Су.Батболдыг дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Су.Батболд Төрийн байгуулалтын байнгын хорооны даргаар сонгогдлоо.

Төсвийн байнгын хорооны даргад нэр дэвшсэн УИХ-ын гишүүн Р.Бадамдамдинг дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Р.Бадамдамдин Төсвийн байнгын хорооны даргаар сонгогдлоо.

Хууль зүйн байнгын хорооны даргад нэр дэвшсэн УИХ-ын гишүүн Д.Одбаярын дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Д.Одбаяр Хууль зүйн байнгын хорооны даргаар сонгогдлоо.

Эдийн засгийн байнгын хорооны даргад нэр дэвшсэн УИХ-ын гишүүн Ц.Дамиранг дэмжье.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Ц.Дамиран Эдийн засгийн байнгын хорооны даргаар сонгогдлоо.


Байнгын хороодын дарга нарыг сонгох тухай тогтоолыг батлая.

Зөвшөөрсөн 66

Татгалзсан 0

Бүгд 66

100 хувийн саналаар УИХ-ын тогтоол батлагдлаа.


Улсын Их Хурлын дарга Н.Энхбаяр Улсын Их Хурлын дэд даргыг сонгох, УИХ-ын Байнгын хороодын дарга нарыг сонгох тухай тогтоолын төслүүдийн эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүн Р.Гончигдорж, Д.Одхүү нар санал хэлэв.


Улсын Их Хурлын гишүүд дээрх тогтоолуудын эцсийн найруулгыг сонслоо.


Энэ өдрийн хуралдаан 15 цаг 50 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН ДӨРӨВ ДЭХ УДААГИЙН СОНГУУЛИЙН

 АНХДУГААР ЧУУЛГАНЫ 8 ДУГААР САРЫН 19-НИЙ ӨДӨР

/ПYРЭВ ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Н.Энхбаяр:
-Хуралдааны өнөөдрийн ирц 77.0 хувь байна. Тийм учраас анхдугаар чуулганыхаа 2004 оны 8 сарын 19-ний өдрийн хуралдааныг нээснийг мэдэгдье. Хуралдаанаар та бид зохион байгуулалтынхаа асуудлыг үргэлжлүүлэн хэлэлцүүлэх ёстой. Улсын Их Хурлын дэд даргыг сонгох тухай асуудлыг хэлэлцье. Монгол Улсын Yндсэн хуулийн 24-р зүйлийн 1 дэх хэсэг, УИХ-ын тухай хуулийн 27-гийн 1-д зааснаар УИХ дахь МАХН-ын бүлгээс УИХ-ын дэд даргад нэр дэвшүүлэх тухай саналыг танилцуулах ёстой юм. Ингээд УИХ дахь МАХН-ын бүлгийн саналыг МАХН-ын бүлгийн дарга, УИХ-ын гишүүн Идэвхтэн танилцуулна.


Д.Идэвхтэн:
-УИХ-ын даргаа, эрхэм гишүүд ээ,


Монгол Улсын Yндсэн хуулийн 24-р зүйлийн 1 дэх хэсэг, Монгол Улсын Их Хурлын тухай хуулийн 27-р зүйлийн 1 дэх хэсгийг тус тус үндэслэн УИХ-ын дэд даргад УИХ дахь МАХН-ын бүлгээс УИХ-ын гишүүн Данзангийн Лүндээжанцангийн нэрийг дэвшүүлж байна.


Данзангийн Лүндээжанцан 1957 онд төрсөн, эхнэр, 2 хүүхдийн хамт амьдардаг.


Лүндээжанцан 1975 онд нийслэлийн 28-р дунд сургууль, 1980 онд Монгол Улсын их сургуулийн хуулийн салбарыг тус тус төгссөн. Хуульч, мэргэжилтэй. Хууль зүйн шинжлэх ухааны доктор, профессор, 1990-1992 онд  БНМАУ-ын АИХ-ын депутат байсан, МАХН-ын удирдах зөвлөлийн гишүүн хүн.


1980-1985 онд МУИС-д багш, Хувьсгалт залуучуудын эвлэлийн хорооны дарга, 1985-1989 онд Улсын прокурорт хэлтсийн прокурор, хэлтсийн дарга, 1989-1990 онд ШУА-ийн Төр эрх зүйн хүрээлэнгийн секторын эрхлэгч, 1990-1992 онд Улсын Бага Хурлын гишүүн, Хууль зүйн байнгын хорооны нарийн бичгийн дарга, дэд дарга, Төрийн байгуулалтын байнгын хорооны даргын ажлыг хашиж байсан. 1992-1996 онд УИХ-ын гишүүн, Гадаад бодлого, аюулгүй байдлын байнгын хороо, Төрийн байгуулалтын байнгын хорооны даргаар бас ажиллаж байсан. 1996-2000 онд УИХ-ын гишүүн, 2000-2004 онд УИХ-ын гишүүн, Аюулгүй байдал, гадаад бодлогын байнгын хорооны даргын ажлыг хийж байсан. 2004 оноос УИХ-ын гишүүнээр дахин сонгогдон ажиллаж байна.


УИХ дахь МАХН-ын бүлгээс нэр дэвшигч УИХ-ын гишүүн Данзангийн Лүндээжанцанг дэмжиж УИХ-ын дэд даргаар сонгохыг УИХ-ын эрхэм гишүүн та бүхнээс хүсье. Анхаарал тавьсанд баярлалаа.


Н.Энхбаяр:
-Одоо УИХ-ын дэд даргад нэр дэвшигчид асуулт тавих гишүүн байна уу? Байхгүй байна.УИХ-ын дэд даргад нэр дэвшигчийн талаар үг хэлэх гишүүн байна уу? байхгүй байна.


Монгол Улсын Yндсэн хуулийн 24-р зүйлийн 1 дэх хэсэгт зааснаар УИХ-ын дэд даргад сонгох санал хураалтыг явуулъя, саналыг илээр, гар өргөж явуулна гэдгийг та бүхэндээ бас мэдэгдье. Ингээд МАХН-ын бүлгээс УИХ-ын дэд даргад нэр дэвшигч Лүндээжанцан дэмжье гэсэн саналтай гишүүд гараа өргөхийг урьж байна.


Зөвшөөрсөн 65


Татгалзсан 0


Бүгд 65


100 хувийн саналаар дэмжигдлээ. Ингээд УИХ-ын гишүүн Лүндээжанцан УИХ-ын дэд даргаар сонгож байна. /алга ташив/


УИХ-ын дэд даргаг сонгох тухай УИХ-ын тогтоолыг хэлэлцэж батлах ёстой. Тогтоолыг уншъя. УИХ-ын тогтоол. Монгол Улсын Их Хурлын дэд даргыг сонгох тухай. 


Монгол Улсын Yндсэн хуулийн 24-р зүйлийн 1 дэх хэсэг, Монгол Улсын Их Хурлын тухай хуулийн 9-р зүйлийн 2 дахь хэсгийн 2 дахь заалт, 27-р зүйлийн 1 дэх хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:


1.Монгол Улсын Их Хурлын дэд даргаар УИХ-ын гишүүн Данзангийн Лүндээжанцанг сонгосугай. Тогтоолыг гарсан өдрөөс эхлээд дагаж мөрдөнө. Гэсэн ийм тогтоолын төсөл байна. Ингээд энэ тогтоолын талаар санал хураая. Энэ тогтоолыг батлая гэсэн саналтай гишүүд гараа өргөнө үү.


Зөвшөөрсөн 66


Татгалзсан 0


Бүгд 66


100 хувийн саналаар тогтоол батлагдлаа. Шинээр УИХ-ын дэд даргад сонгогдсон Лүндээжанцан гишүүндээ баяр хүргэе, ажлын өндөр амжилт хүсье. /алга ташив/


Цааш нь бид зохион байгуулалтын асуудлаа үргэлжлүүлж хэлэлцье. Одоо УИХ-ын байнгын хорооны дарга нарыг сонгох тухай асуудлыг хэлэлцье. Нэр дэвшигчийг холбогдох байнгын хорооны дүгнэлтийг үндэслэн хүн тус бүрээр ил санал хураалт явуулна. Ингээд байнгын хороодын даргад нэр дэвшүүлэх тухай Байнгын хороодын дүгнэлтийг танилцуулж эхлэе. 


Байнгын хороодыг тухайн байнгын хорооны хамгийн ахмад гишүүд удирдсан байгаа. Ингээд Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Авдай танилцуулна.


Ч.Авдай:
-Улсын Их Хурлын дарга, эрхэм гишүүд ээ,


УИХ дахь МАХН-ын бүлэг, Эх орон-Ардчилал эвслийн бүлгийн зөвшилцөөний үр дүнд Эх орон-Ардчилал эвслээс УИХ-ын гишүүн Мэндсайханы Энхсайханыг Аюулгүй байдал, гадаад бодлогын байнгын хорооны даргаар сонгохоор нэр дэвшүүлснийг тус байнгын хороо 2004 оны 8-р сарын 19-ний өдрийн хуралдаанаараа хэлэлцлээ.


М.Энхсайхан 1955 онд Улаанбаатар хотод төрсөн, 1973 онд нийслэлийн 10 жилийн 1-р дунд сургууль, 1978 онд Киев хотын Улсын их сургуулийг Олон улсын эдийн засгийн харилцааны мэргэжлээр төгссөн, 1987 онд Москва хотын ЗХУ-ын ШУА-д БНМАУ-ын Эдийн засгийн гадаад харилцааны удирдлагыг боловсронгуй болгох асуудал гэдэг сэдвээр эдийн засгийн ухааны докторын зэрэг хамгаалсан. Өнгөрсөн хугацаанд АНУ, Япон, Герман зэрэг орнуудад мэргэжил дээшлүүлсэн, орос, англи хэлтэй.


1978-1988 онд Гадаад харилцааны яаманд эдийн засагч, эрдэм шинжилгээний ажилтан, газрын орлогч дарга,  1988-1989 онд Эдийн засгийн гадаад харилцаа, хангамжийн яаманд мэргэжилтэн, 1989-1990 онд Зах зээл судлалын хүрээлэнгийн захирал, 1990 онд АИХ-ын депутатаар сонгогдож, Улсын Бага Хурлын байнгын хорооны даргаар ажиллаж байсан байна. 1991-1992 онд Монголын ардчилсан намын даргаар сонгогдон ажиллаж байсан, 1992-1993 онд УИХ-ын гишүүн, 1993 онд Монгол Улсын Ерөнхийлөгчийн Тамгын газрын дарга, 1996-1998 онд Монгол Улсын Ерөнхий сайдаар томилогдон ажиллаж байсан.


1998-2003 онд Пример интернейшнл компанийн захирал, Монгол таймс сонины эрхлэгчээр ажиллаж байлаа. 2000 онд Ардчилсан намын ерөнхий зөвлөлийн гишүүн, зөвлөх танхимын гишүүнээр, 2003 оноос Ардчилсан намын даргаар сонгогдон ажиллаж байна. Ардчилсан намын үндэсний зөвлөх хорооны гишүүн, гүйцэтгэх зөвлөлийн гишүүний сонгуультай.


М.Энхсайханыг байнгын хорооны даргад нэр дэвшүүлэх санал хураалтыг илээр явуулахад хуралдаанд оролцсон гишүүд 100 хувийн саналаар дэмжсэн болно.


УИХ-ын эрхэм гишүүд ээ, 


УИХ-ын гишүүн Мэндсайханы Энхсайханыг Аюулгүй байдал, гадаад бодлогын байнгын хорооны даргад нэр дэвшүүлэхийг дэмжсэн байнгын хорооны дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхбаяр:
-Одоо Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Нямсүрэн уншиж танилцуулна.

Р.Нямсүрэн:
-Улсын Их Хурлын дарга, УИХ-ын эрхэм гишүүдээ.

   
 Улсын Их Хурал дахь  Монгол ардын хувьсгалт намын  бүлэг, “Эх орон- ардчилал” эвсэлтэй зөвшилцсөний дагуу  Улсын Их Хурлын гишүүн Чойжамц овогтой Раднаагийн нэрийг Байгаль орчин, хөдөөгийн хөгжлийн Байнгын хорооны даргаар сонгох  нэр дэвшүүлснийг тус Байнгын хороо 2004 оны 8 дугаар сарын  19-ний өдрийн хуралдаанаар хэлэлцээд уг нэр дэвшигчийг сонгох санал хураалтыг илээр явуулав. 
Улсын Их Хурлын гишүүн Ч.Раднааг  Байнгын хорооны даргаар нэр дэвшүүлэхийг  хуралдаанд оролцсон гишүүд санал нэгтэй  дэмжсэн болно.


УИХ-ын гишүүн  Ч. Раднаа Булган аймгийн Бугат суманд 1951 онд төрсөн, Монгол Улсын Их сургуулийг 1974 онд, Улс төрийн академийг 1985 онд тус тус төгссөн, Дулааны цахилгааны станцын инженер мэргэжилтэй , улс төрийн дээд боловсролтой.

Тэрээр 1974-1983 онд Дундговь, Булган аймгууд дахь барилгын багууллагуудад инженерээс салбарын дарга, 1985-2000 он хүртэлх хугацаанд  Булган аймгийн засаг даргын орлогч, Засаг даргын албан тушаалыг хашиж байсан бөгөөд 2000 оноос өнөөг хүртэл Улсын Их Хурлын гишүүнээр хоёр дахь удаагаа сонгогдон ажиллаж байна.

Байнгын хорооны хуралдааны үед  УИХ-ын гишүүн Д. Одхүүгээс нам, эвслийн бүлгээс аливаа  асуудлаар зөвшилцөл явуулж, шийдвэр гаргахдаа бие даагч УИХ-ын гишүүдийн саналыг албан ёсоор тусгаж байх талаар гаргасан саналыг гишүүд  зүйтэй гэж үзсэн болно.  

Улсын Их Хурлын эрхэм гишүүд ээ.

 
УИХ-ын Байгаль орчин, хөдөөгийн хөгжлийн Байнгын хорооны даргад нэр дэвшиж, Байнгын хорооны  хуралдаанд оролцсон гишүүдийн 100 хувийн   санал авсан Улсын Их Хурлын гишүүн Чойжамц овогтой Раднаагийн  талаар тус  Байнгын хорооноос УИХ-ын чуулганы анхдугаар хуралдаанд оруулж буй дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


Н.Энхбаяр:
-Одоо Нийгмийн бодлогын байнгын хорооны дүгнэлтийг УИХ-ын гишүүн Одончимэд танилцуулна.

 
Л.Одончимэд:
-Улсын Их Хурлын дарга, эрхэм гишүүд ээ.

 
Улсын Их Хурал дахь МАХН, “Эх орон-Ардчилал эвсэл”-ийн бүлгүүд зөвшилцсөний дагуу Улсын Их Хурлын гишүүн Самбуу овогтой Ламбаагийн нэрийг Нийгмийн бодлогын байнгын хорооны даргаар сонгохоор дэвшүүлснийг тус Байнгын хороо 2004 оны 8 дугаар сарын 19-ний өдрийн хуралдаанаараа хэлэлцээд уг нэр дэвшигчийг сонгох санал хураалтыг илээр явуулав.


УИХ-ын гишүүн С.Ламбаа 1950 онд Архангай аймгийн Өндөр-Улаан суманд төрсөн. 54 настай. Ам бүл 4. Эхнэр, хоёр хүүхдийн хамт амьдардаг. 1968 онд 10 жилийн дунд сургууль, 1976 онд МУИС-ийн Автотээврийн эдийн засагчийн мэргэжлээр төгссөн. Эдийн засгийн ухааны доктор, дэд профессор. Боловсролын шинжлэх ухааны Академийн жинхэнэ гишүүн. Академич.


1976-1996 онуудад МУИС-ийн багш, Дээд, тусгай дунд, техник мэргэжлийн боловсролын улсын хороо, Ардын боловсролын яаманд мэргэжилтэн, Эрхүү хотод их сургуулийн бэлтгэл факультетийн декан, Шинжлэх ухаан, дээд боловсролын улсын хороонд мэргэжилтэн, хэлтсийн дарга, Сургалт импекс компанид ерөнхий захирал, “Эрдэм” цогцолборт захирлаар тус тус ажиллаж байсан. 1996-2000 онд УИХ-ын гишүүнээр сонгогдон, 1998-1999 онд УИХ-ын Нийгмийн бодлогын байнгын хорооны даргаар ажиллаж байсан. 2000-2003 онд Ардчилсан намын нарийн бичгийн дарга, 2003-2004 онд “Орон нутгийн удирдлагын хөгжил” сангийн захирлаар ажиллаж байгаад 2004 онд УИХ-ын гишүүнээр сонгогдсон байна.


Улсын Их Хурлын гишүүн С.Ламбааг Нийгмийн бодлогын байнгын хорооны даргад нэр дэвшүүлэхийг хуралдаанд оролцсон гишүүдийн 100 хувийн саналаар дэмжсэн болно.


Улсын Их Хурлын эрхэм гишүүд ээ.


Байнгын хорооны хуралдаанд оролцсон гишүүдийн 100 хувийн санал авсан Улсын Их Хурлын гишүүн С.Ламбааг Нийгмийн бодлогын байнгын хорооны даргад нэр дэвшүүлэхийг дэмжсэн Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Н.Энхбаяр:
-Одоо Төрийн байгуулалтын байнгын хорооны дүгнэлтийг УИХ-ын гишүүн Дэмбэрэл танилцуулна.


Д.Дэмбэрэл:
-Улсын Их Хурлын дарга, эрхэм гишүүд ээ,


УИХ дахь МАХН-ын бүлгээс УИХ-ын гишүүн Сундуйн Батболдын нэрийг Төрийн байгуулалтын байнгын хорооны даргаар сонгохоор нэр дэвшүүлснийг тус байнгын хороо 2004 оны 8-р сарын 19-ний өдрийн хуралдаанаараа хэлэлцэж хуралдаанд оролцсон гишүүд санал нэгтэй дэмжлээ. 


Батболд нь ХАА-н үйлдвэрлэлийн инженерийн мэргэжилтэй, төрийн удирдлагын аргач зүйч инженер, техникийн ухааны магистр. 


Батболд нь Төв аймгийн нэгдлийн холбооны зөвлөл, ХАА-н хоршоологчдын үндэсний холбооны аймгийн зөвлөл, аймгийн Засаг даргын Тамгын газарт инженер, Ерөнхий инженер, Төрийн захиргааны удирдлагын хэлтсийн орлогч дарга, нийгмийн бодлогын хэлтсийн дарга, аймгийн Иргэдийн төлөөлөгчдийн хурлын тэргүүлэгчдийн даргаар ажиллаж байгаад 2000 оноос УИХ-ын гишүүнээр сонгогдон ажиллаж байна.


Улсын Их Хурлын эрхэм гишүүд ээ,


Улсын Их Хурлын гишүүн Сундуйн Батболдыг Төрийн байгуулалтын байнгын хорооны даргад нэр дэвшүүлсэн байнгын хорооны дүгнэлтийг хэлэлцэн шийдвэрлэж өгөхийг хүсье.  Анхаарал тавьсанд баярлалаа.


Н.Энхбаяр:
-Төсвийн байнгын хорооны дүгнэлтийг УИХ-ын гишүүн Баярцогт танилцуулна.


С.Баярцогт:
-Улсын Их Хурлын дарга, эрхэм гишүүд ээ,


УИХ дахь МАХН-ын бүлэг, Эх орон-Ардчилал эвслийн бүлгийн зөвшилцлийн үр дүнгээр Эх орон-Ардчилал эвслийн бүлгээс УИХ-ын гишүүн Рагчаагийн Бадамдамдингийн нэрийг Төсвийн байнгын хорооны даргаар сонгохоор нэр дэвшүүлснийг тус байнгын хороо 2004 оны 8-р сарын 19-ний өдрийн хуралдаанаараа хэлэлцлээ. 


Р.Бадамдамдин 1958 онд Өвөрхангай аймагт төрөн, 1975 онд МУИС-ийн физикийн салбарт суралцаж, физикч мэргэжилтэй төгссөн, 1980-1988 онд ХАА-н дээд сургуульд багш, 1988-1993 онд ОХУ-ын Дубно хотын цөмийн шинжилгээний нэгдсэн институтэд эрдэм шинжилгээний ажилтан, 1993-1994 онд Монгол-Оросын хамтарсан Булган бүрэн бус хариуцлагатай компанийн ерөнхий захирал, 1994-1996 онд Таван эрдэнэ хувьцаат компанийн ерөнхий захирал, 1996-2000 онд УИХ-ын гишүүн, 2000-2004 онд Эрдэнэбулган ХХК-ийн зөвлөхөөр ажиллаж байсан.


Рагчаагийн Бадамдамдин 1998-2000 онд УИХ-ын Төсвийн байнгын хорооны даргаар сонгогдон ажиллаж байсан. 


Рагчаагийн Бадамдамдинг Төсвийн байнгын хорооны даргад нэр дэвшүүлэх санал хураалтыг илээр явуулахад хуралдаанд оролцсон гишүүдийн 100 хувийн саналаар дэмжсэн болно.


Улсын Их Хурлын эрхэм гишүүд ээ,


УИХ-ын гишүүн Рагчаагийн Бадамдамдинг Төсвийн байнгын хорооны даргад нэр дэвшүүлэхийг дэмжсэн байнгын хорооны дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.


Н.Энхбаяр:
-Хууль зүйн байнгын хорооны дүгнэлтийг УИХ-ын гишүүн Нямсүрэн танилцуулна.


Р.Нямсүрэн:
-УИХ-ын дарга, эрхэм гишүүд ээ, 


УИХ дахь МАХН-ын бүлэг, Эх орон-Ардчилал эвслийн бүлгүүдийн зөвшилцсөний дагуу МАХН-ын бүлгээс УИХ-ын гишүүн Доржийн Одбаярын нэрийг Хууль зүйн байнгын хорооны даргаар сонгохоор нэр дэвшүүлснийг тус байнгын хороо 2004 оны 8-р сарын 19-ний хуралдаанаараа хэлэлцлээ.


Д.Одбаярыг Байнгын хорооны даргад нэр дэвшүүлэх санал хураалтыг илээр явуулж уг санал хураалтанд оролцсон гишүүд 100 хувь дэмжсэн болно. 


Доржийн Одбаяр Энэтхэг улсын Дангларын Yндэсний их сургууль, Голландын Олон улсын харилцааны академийг эрх зүйч, дипломатч мэргэжлээр тус тус төгссөн, англи, орос, хинди хэл эзэмшсэн.


1997 оноос Хууль зүйн яаманд мэргэжилтэн, ахлах мэргэжилтэн, газрын дарга, 2000 оноос Дорнод аймгийн Засаг даргаар ажиллаж байгаад, 2004 онд УИХ-ын 4 дэх удаагийн сонгуулиар УИХ-ын гишүүнээр сонгогдон ажиллаж байна.


Улсын Их Хурлын эрхэм гишүүд ээ,


УИХ-ын гишүүн Доржийн Одбаярыг Хууль зүйн байнгын хорооны даргад нэр дэвшүүлэхийг дэмжсэн байнгын хорооны дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Н.Энхбаяр:
-Эдийн засгийн байнгын хорооны дүгнэлтийг УИХ-ын гишүүн Очирхүү танилцуулна.

Т.Очирхүү:
- Улсын Их Хурлын дарга, эрхэм гишүүд ээ.

   
Улсын Их Хурал дахь МАХН-ын бүлэг, Эх орон Ардчилал эвслийн бүлэг зөвшилцсөний дагуу МАХН-ын бүлгээс Улсын Их Хурлын гишүүн Цэрэндаш овогтой Дамирангийн нэрийг Эдийн засгийн байнгын хорооны даргаар сонгохоор нэр дэвшүүлснийг тус Байнгын хороо 2004 оны 8 дугаар сарын 19-ний өдрийн хуралдаанаараа хэлэлцээд уг нэр дэвшигчийг сонгох санал хураалтыг илээр явуулав.

УИХ-ын гишүүн Ц.Дамиран 1948 оны 9-р сарын 15-нд Ховд аймгийн Чандмань суманд төрсөн. 1966 онд 10-н жилийн дунд сургууль, 1971 онд МУИС-ийг Барилгын халаалт, салхивчийн инженер мэргэжлээр, 1980 онд Марксизм Ленинизмийн оройн их сургуулийн эдийн засгийн ангийг тус тус төгсөн.
Ажил хөдөлмөрийн гараагаа 1971 онд Хөдөө аж ахуйн Барилга трестэд сантехникийн инженерээр эхлэсэн бөгөөд 1972-1992 онд Цахилгаан сантехник угсралтын нэгдсэн трестэд инженер, ахлах инженер, трестийн дарга, "Хүрд" компаний захирал, 1992-1994 онд Барилга, хот байгуулалтын сайд, 1994-1996 онд Дэд бүтцийн хөгжлийн дэд сайд, 1996-2000 онд Дэд бүтцийн яамны Төрийн нарийн бичгийн даргаар ажиллаж байсан. 
2000 оноос одоог хүртэл Монгол Улсын Их Хурлын гишүүнээр 2 удаа сонгогдон ажиллаж байгаа туршлагатай төрийн түшээдийн нэг юм. 

Улсын Их Хурлын гишүүн Ц.Дамиранг Эдийн засгийн байнгын хорооны даргад нэр дэвшүүлэхийг хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ.

Улсын Их Хурлын гишүүн Ц.Дамиранг Эдийн засгийн байнгын хорооны даргад нэр дэвшүүлэхийг дэмжсэн Байнгын хорооны дүгнэлтийг хэлэлцэн шийдвэрлэж өгөхийг Та бүхнээс хүсье.

 Анхаарал тавьсанд баярлалаа.

Н.Энхбаяр:
-Байнгын хорооны саналтай холбогдуулж УИХ-ын гишүүд асуулт тавьж, хариулт авч болно. Асуулт тавих гишүүд байна уу? байхгүй байна. Байнгын хорооны дарга нарыг сонгох санал хураалт явуулъя.

Аюулгүй байдал, гадаад бодлогын байнгын хорооны даргад нэр дэвшсэн УИХ-ын гишүүн Энхсайханыг дэмжье гэсэн саналаар санал хураалт явуулъя. Энхсайхан гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Энхсайхан Аюулгүй байдал, гадаад бодлогын байнгын хорооны даргаар сонгогдож байна.

Байгаль орчин, хөдөөгийн хөгжлийн байнгын хорооны даргад нэр дэвшсэн УИХ-ын гишүүн Раднааг дэмжье гэсэн саналаар санал хураалт явуулъя. Раднаа гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Раднаа Байгаль орчин, хөдөөгийн хөгжлийн байнгын хорооны даргаар сонгогдож байна.

Нийгмийн бодлогын байнгын хорооны даргад нэр дэвшсэн УИХ-ын гишүүн Ламбааг дэмжье гэсэн саналаар санал хураалт явуулъя. Ламбаа гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Ламбаа Нийгмийн бодлогын байнгын хорооны даргаар сонгогдож байна.

Төрийн байгуулалтын байнгын хорооны даргад нэр дэвшсэн УИХ-ын гишүүн Су.Батболдыг дэмжье гэсэн саналаар санал хураалт явуулъя. Батболд гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Батболд Төрийн байгуулалтын байнгын хорооны даргаар сонгогдож байна.

Төсвийн байнгын хорооны даргад нэр дэвшсэн УИХ-ын гишүүн Бадамдамдинг дэмжье гэсэн саналаар санал хураалт явуулъя. Бадамдамдин гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Бадамдамдин Төсвийн байнгын хорооны даргаар сонгогдож байна.

Хууль зүйн байнгын хорооны даргад нэр дэвшсэн УИХ-ын гишүүн Одбаярын дэмжье гэсэн саналаар санал хураалт явуулъя. Одбаяр гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Одбаяр Хууль зүйн байнгын хорооны даргаар сонгогдож байна.

Эдийн засгийн байнгын хорооны даргад нэр дэвшсэн УИХ-ын гишүүн Дамиранг дэмжье гэсэн саналаар санал хураалт явуулъя. Дамиран гишүүнийг дэмжиж байгаа гишүүд гараа өргөхийг хүсч байна.

Зөвшөөрсөн 65

Татгалзсан 0

Бүгд 65

100 хувийн саналаар УИХ-ын гишүүн Дамиран Эдийн засгийн байнгын хорооны даргаар сонгогдож байна.


Байнгын хороодын дарга нарыг сонгох тухай тогтоолыг батлах ёстой. Тогтоолыг та бүхэнд уншиж танилцуулъя. УИХ-ын тогтоол. 8-р сарын 19-ний өдөр, Байнгын хорооны дарга нарыг сонгох тухай. МУИХ-ын тухай хуулийн 28-р зүйлийн 2 дахь хэсэг, УИХ-ын чуулганы хуралдааны дэгийн 3-ын 3 дахь заалт, санал хураалтын дүнг үндэслэн МУИХ-аас ТОГТООХ нь:


Аюулгүй байдал, гадаад бодлогын байнгын хорооны даргаар УИХ-ын гишүүн М.Энхсайхан, Байгаль орчин, хөдөөгийн хөгжлийн байнгын хорооны даргаар УИХ-ын гишүүн Раднаа, Нийгмийн бодлогын байнгын хорооны даргаар УИХ-ын гишүүн Ламбаа, Төрийн байгуулалтын байнгын хорооны даргаар УИХ-ын гишүүн Су.Батболд, Төсвийн байнгын хорооны даргаар УИХ-ын гишүүн Бадамдамдин, Хууль зүйн байнгын хорооны даргаар УИХ-ын гишүүн Одбаяр, Эдийн засгийн байнгын хорооны даргаар УИХ-ын гишүүн Дамиран нарыг тус тус сонгосугай. Тогтоол гарсан өдрөөсөө эхлэн дагаж мөрдөгдөнө. Энэ тогтоолыг батлах талаар санал хураалт явуулъя. Тогтоолыг батлая гэсэн саналыг дэмжиж байгаа гишүүд гараа өргөе.

Зөвшөөрсөн 66

Татгалзсан 0

Бүгд 66

100 хувийн саналаар УИХ-ын тогтоол батлагдлаа.


Сая та бид баталсан УИХ-ын тогтоолуудын эцсийн найруулгыг тараасан байгаа. Эцсийн найруулгатай холбоотой санал хэлэх гишүүн байна уу?


Р.Гончигдорж:
-Тогтоол дээрээ сонгогдож байгаа байнгын хорооны дарга нарын овгийг бүтэн бичих нь зүйтэй байхаа.


Н.Энхбаяр:
-За тэгье, овгийг бүтэн бичье. Энэ редакцийн засварыг авъя. Өөр санал хэлэх гишүүн байна уу?


Д.Одхүү:
-Энэ тогтоолын 2-р заалтын 8-р сарын гээд өдрийг тавиагүй юм шиг байна.


Н.Энхбаяр:
-19-ний өдрөөс, өнөөдрөөс эхлэн дагаж мөрдөнө гэж тодорхой бичье. Өөр санал хэлэх гишүүн байна уу? байхгүй байна. Ингээд саяны саналуудыг тусгаад эцсийн найруулгыг сонслоо.


Сая Лүндээжанцан гишүүнийг дэд даргаар сонгосон, мөн байнгын хороодын дарга нарыг сонгосон тогтоолуудыг хамт ярьчихсан. Гончигдорж гишүүн байнгын хороодын дарга нарын овгийн нэрийг бүтэн бичье гэсэн ийм санал тавиад Одхүү гишүүн 8 сарын 19-ний өдрөөс гэдэг энэ өдрийг тодорхой бичиж тогтоолоо гаргая гэсэн саналтай байгаа. Энэ редакцийн найруулгыг аваад тогтоолоо баталсан гэдгийг дахин протоколд тэмдэглүүлье.


Ингээд УИХ-ын байнгын хороодын дарга нараар сонгогдсон УИХ-ын гишүүдэд баяр хүргэж, ажилд нь амжилт хүсье.


УИХ-ын тухай хуулийн 19-р зүйлд заасны дагуу тусгай хяналтын, ёс зүйн, нутгийн өөрөө удирдах ёсны, төсвийн зарлагын хяналтын, хүний эрхийн дэд хороодыг байгуулах тухай асуудлыг чуулганы хуралдаанаар хэлэлцүүлэх бэлтгэл хангах ёстой. Нам, эвслийн бүлэг болон холбогдох байнгын хороод тийм учраас хуралдана, иймээс өнөөдрийн 8-р сарын 19-ний өдрийн хуралдааныг хаасныг мэдэгдье. Чуулганы нэгдсэн хуралдаан маргааш 8-р сарын 20-ны өдрийн 15 цагаас хуралдана.


Аюулгүй байдал, гадаад бодлогын, Төрийн байгуулалтын, Төсвийн, Хууль зүйн байнгын хороо маргааш үдээс өмнө Тамгын газраас гаргасан хуваарийн дагуу хуралдаж дэд хороодынхоо бүрэлдэхүүний талаар хэлэлцэх болно гэдгийг бас мэдэгдье. Ингээд хурлаа өндөрлөе.


СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

